
ABSTRAK 

Modul Pembelajaran CD-ROM Interaktif Subjek Elektronik (SFl043 dan SF2043) ini 

telah dibangunkan dengan tujuan untuk meningkatkan dan mengintegrasikan kaedah 

pembelajaran khususnya bagi pelajar jurusan Fizik Dengan Elektronik di Universiti 

Malaysia Sabah. Modul perisian yang menekankan kepada penggunaan CD-ROM dan 

animasi interaktif ini telah direkabentuk supaya melengkapi hampir keseluruhan silibus 

Elektronik iaitu Elektronik Asas dan Elektronik Lanjutan dimana ia merupakan subjek 

teras bagi semua pelajar jurusan Fizik Dengan Elektronik. Gabungan perisian 

Macramedia Flash Player 7.0 dan peri sian Nama WebEditar 6 adalah untuk 

menyediakan satu animasi interaktif yang menggabungkan elemen-elemen media seperti 

teks, imej grafik, muzik serta animasi yang menarik dengan tujuan untuk meningkatkan 

minat dan keberkesanan belajar di kalangan para pelajar. Selain itu, perisian yang 

berbentuk web disediakan adalah sejajar untuk memudahkan para pelajar berhubung terus 

dengan internet dalam meneari pelbagai maklumat. Modul Pembelajaran CD-ROM 

Interaktif Subjek Elektronik (SFl043 dan SF2043) ini juga mempunyai eiri-eiri seperti 

peta konsep, soalan latihan, soalan peperiksaan, eksperimen interaktif, dan rujukan .. 

Pengujian keberkesanan modul juga dilakukan terhadap beberapa pelajar dengan 

menggunakan kaedah T-Test dan kajian soal-selidik. Hasil soal-selidik membuktikan 

modul ini adalah berkesan dengan meneatatkan peratusan keberkesanan sebanyak 85%. 

U saha membangunkan modul ini diharap menjadi salah satu alternatif barn dalam 

membantu para pelajar untuk mendalami konsep pembelajaran terutama dalam subjek 

elektronik seiring dengan perkembangan teknologi pada millennium ini. 

ABSTRACT 

Module of Interactive CD-ROM Learning for Electronics Subject (SFl043 and SF2043) 

has been developed with a soul purpose of increasing and integration the learning 

technique especially for all students of Physics with Electronic at Universiti Malaysia 

Sabah. This module - which stresses on the use of CD-ROM and animation, has been 

developed accordingly to fulfill most of the electronics syllabus including of the basic 

electronic and advance electronic which is the core subject for all Physics and Electronic 

students. Combination of Macromedia Flash Player 7.0 software and Namo WebEditor 6 

software is to provide an interactive animation that combines all the media elements such 

as text, animation graphic, music and attractive animation to increase the interest and 

effectiveness of learning among the students. Besides, software in web is provided to 

ease the students in connecting the internet for search any information. Module of 

Interactive CD-ROM Learning for Electronics Subject (SFl043 and SF2043) have its 

own characteristics like concept mapping, exercise questions, past year questions, 

interactive experiment, and references. The testing of the module's effectiveness has been 

done on few students by using the T-Test technique and questionnaire. The questionnaire 

result proves that the module is effective which the percentage of effectiveness is 85 %. 

The development of this module will surely be done as a new alternative to help students 

in understanding of learning concept especially electronic subject to face the 'ever 

growing' of multimedia technology in this millennium. 

BAD 1 

PENDAHULUAN 

1.1 Pengenalan 

Dunia teknologi maklumat iaitu dunia IT (Information Technology) adalah suatu yang 

sinonim bagi negara kita dan ia sekarang bukanlah suatu perkara yang barn dalam era 

millennium ini. Teknologi maldumat juga adalah suatu gabungan teknologi 

perkomputeran dengan hubungan komunikasi pantas yang membawa da~ bunyi dan 

juga video (Williams et al., 1999). Perkembangannya yang berlaku dengan pantas sekali 

ini telah membawa kepada pelbagai pembaharuan di dalam pelbagai bidang sebinggakan 

sukar untuk pihak-pihak tertentu untuk membuat penafsiran piawaian bagi teknologi-

teknologi yang wujud. Dengan kehadiran era ledakan maldumat serta anjakan yang 

dibawa olehnya juga turut menagih perubahan dalam persekitaran pembelajaran pada 

masakini. 

Kesan dan impak langsungnya terhadap kaedah pembelajaran dan pengajaran 

adalah amat besar. Dengan kata lain, ianya mengembalikan serta merevolusikan rentak 

serta corak pada sistem pendidikan kini. Menyedari hakikat ini, pelbagai usaha telah 

dilaksanakan dalam menjadikan sistem pembelajaran sejajar dengan keperluan negara 

yakni usaha untuk melahirkan kelompok pelajar yang intelek dan celik komputer serta 

peka kepada dunia teknologi serta multimedia. 

Konsep pengajaran dan pembelajaran melalui komputer yang pasif sememangnya 

perlu diubah kepada kaedah yang aktif serta Iebih menarik dan komprebensif melalui 

penggunaan unsur-unsur teks, gambar, kesan bunyi dan animasi. Oleb hal yang demikian, 

maka projek yang akan dibangunkan juga adalah berdasarkan kepada konsep tersebut 

iaitu dengan membina suatu CD-Interaktif (Compact Disc Interactive (CD-I)) atau CD-

ROM Interaktif di mana ia mengbubungkan pengguna dan komputer serta dapat memberi 

rangsangan yang menarik dan saling timbal balik antara dua entiti ini. 

Pengkbususan CD-ROM Interaktif yang dibina adalah untuk pelajar jurusan Fizik 

dengan Elektronik, Universiti Malaysia Sabah dalam subjek elektronik iaitu merangkumi 

elektronik asas dan elektronik lanjutan. Penggunaan multimedia yang berasaskan CD-

Interaktif di dalam sistem pembelajaran elektronik ini terutamanya penyampaian nota 

kuliah merupakan aplikasi yang terbesar kerana ianya mampu mengintegrasikan unsur-

unsurnya menerusi komponen yang berteknologi tinggi dalam pemantapan pemahaman 

dan pemikiran para pelajar jurusan ini dalam bidang elektronik. 

1.2 Tujuan Kajian 

Tujuan kajian ini adalah untuk membangun satu modul pembelajaran CD-ROM Interaktif 

Subjek Elektronik (SF1043 dan SF2043) khusus untuk pelajar jurusan Fizik dengan 

Elektronik, Universiti Malaysia Sabah. 

1.3 Objektif Kajian 

1. Untuk meningkatkan kaedah pembelajaran dalam proses pendidikan bagi pelajar dan 

pensyarah di SST. 

2. Memudahkan pelajar dan pensyarah dalam mempelajari dan mengajar subjek 

elektronik berdasarkan modul pembelajaran CD-ROM Interaktif yang tersedia. 

3. Mengkaji penerimaan pelajar terhadap modul pembelajaran CD-ROM Interaktif 

Subjek Elektronik (SFI043 dan SF2043). 

4. Mengukuh dan memantapkan lagi pemahaman dan pemikiran para pelajar dalam 

bidang elektronik. 

1.4 Skop Kajian 

Menjalankan kajian mengenai kandungan maklumat bagi Modul Pembelajaran CD-ROM 

Interaktif Subjek Elektronik (SF! 043 dan SF2043) bagi pelajar jurusan Fizik dengan 

Elektronik, Universiti Malaysia Sabah dan sifat-sifat modul yang ingin dibangunkan 

untuk memastikan agar segala pembinaan yang dibuat adalah terancang, bermatlarnat dan 

mencapai objektif serta sasaran. 

BAB2 

ULASAN LITERATUR 

2.1 Pengenalan 

Elektronik adalah suatu bidang yang amat luas dan amatlah mustahil untuk 

menyenaraikan kesemua bahagian yang terdapat dalam bidang elektronik. 

Walaubagaimanapun, bidang elektronik secara kasarnya boleh dibahagikan kepada 3 sub 

bidang yang terbesar iaitu bidang komputer, bidang komunikasi dan bidang kawalan. 

Secara amnya, setiap aplikasi yang berkaitan dengan elektronik boleh ditempatkan di 

dalam sub-sub bidang ini. Bidang komputer adalah berkait rapat dengan pemprosesan, 

penyimpanan dan pemindahan data. Sementara bidang komunikasi pula adalah berkaitan 

dengan pemindahan maklumat seperti suara, gambar pada peti televisyen, data komputer, 

dan pelbagai lagi bentuk bagi maklumat elektronik. Sub-bidang yang terakhir adalah 

kawalan di mana ia adalah berkaitan dengan pelbagai jenis litar yang digunakan untuk 

mengawal motor elektrik, cahaya, elemen suhu, mesin elektrik dan lain-lain lagi. 

Kebanyakan aplikasi elektronik sebenarnya merangkumi dua atau ketiga-tiga sub bidang 

lID. 

2.2 Sejarah Elektronik 

2.2.1 Radiasi Elektromagnet 

Elektronik moden bennula pada era komunikasi radio di mana pembangunan radio 

diteruskan dengan pennulaan eksperimen mengenai elektrik dan magnet. Pennulaan 

komunikasi radio tanpa wayar berkembang dari hasil kerja yang telah dilakukan oleh 

seorang saintis Gennan, Heinrich Hertz (Grob & Schultz, 2003). Pada tabun 1887, beliau 

telah melakukan satu demonstrasi mengenai kesan bagi radiasi elektromagnet melalui 

suatu ruang. Walaupun jarak pancaran hanya beberapa kaki, berdasarkan eksperimen 

yang telah dilakukan oleh Hertz membuktikan bahawa gelombang radio boleh melalui 

dari satu tempat ke tempat yang lain tanpa memerlukan penyambungan wayar untuk 

memancar dan memindahkan bahan atau maklumat. 

Eksperimen ini juga membuktikan bahawa gelombang radio juga walaupun tidak 

narnpak, tetapi ia bergerak dengan halaju yang sarna sebagai gelombang cahaya. Oleh hal 

yang demikian, gelombang radio dan gelombang cahaya merupakan contoh bagi radiasi 

elektromagnet. Bentuk tenaga ini menggabungkan kesan elektrik dan magnet dimana 

gelombang elektromagnet memancarkan elektrik melalui suatu mang. 

Pada 1820, seorang saintis fizik iaitu Hans Christian Oersted, telah membuktikan 

bahawa arus elektrik menghasilkan kesan magnet. Kemudian, disusuli pada tabun 1831, 

Michael Faraday, saintis British telah membuktikan bahawa pergerakan magnet boleh 

menjana elektrik. Seterusnya, kajian dalam elektrik dan magnet ini telah diteruskan pula 

oleh James Clerk Maxwell (Abd Rahman Ramli et al., 1995). 

Kepentingan hasil kerja yang telah dilakukan oleh Hertz, Maxwell, Oersted, dan 

Faraday adalah di mana setiap nama mereka digunakan sebagai unit asas bagi 

pengukuran dalam elektrik. Sebagai contoh, Maxwell (Mx), dan Oersted (Oe) adalah unit 

asas bagi magnetisma. Hertz (Hz) pula unit asas bagi frekuensi iaitu bersamaan dengan 

satu kitar lengkap bagi voltan dan arus ulang-alik bagi setiap saat. Farad adalah sempena 

nama Michael Faraday iaitu unit asas bagi kapasitans di mana ia menunjukkan 

kandungan cas elektrik yang disimpan dalam satu komponen yang dipanggil kapasitor. 

Selain itu, saintis yang terkenal yang lain tennasuklah Andre Ampere (unit asas bagi arus 

elektrik), Geroge Simon Ohm (unit asas bagi rintangan elektrik), Joseph Henry (unit asas 

bagi induktans), James Prescott Joule (unit asas bagi tenaga elektrik), Wilhelm Eduard 

Weber (unit asas bagi fluks magnet) dan lain-lain (Grob & Schultz, 2003). 

2.2.2 Bidang Komunikasi 

Pada tabun 1895, Guglielmo Marconi menggunakan satu wayar yang panjang sebagai 

antena dalam membina satu sistem praktikal radio untuk satu jarak yang jauh. Akhirnya, 

Marconi berjaya menghasilkan komunikasi tanpa wayar merentasi lautan Atlantik pada 

tahun 1901(AbdRahmanRamli eta/., 1995). 

Komunikasi elektronik terhad sehinggalah pada tahun 1906, Lee DeForest 

mencipta satu tiub audion dan selepas penciptaan tiub vakum telah membawa kepada 

pembangunan yang drastik dalam bidang komunikasi elektronik. Sekitar tabun 1920, satu 

jadual program radio telah dikendalikan oleh stesen KDKA. Radio pertama yang telah 

digunakan dipanggil modulasi amplitud atau Amplitude Modulation (AM) untuk 

memancarkan maklumat program. Kemudian, diikuti pula oleh frekuensi modulasi atau 

Frequency Modulated (FM) iaitu pada tabun 1939 (Grob & Schultz, 2003). Televisyen 

telah diperkenalkan sekitar tabun 1941-1945 dan sistem televisyen berwarna diperkenal 

pada tabun 1953 dan sehingga ke hari ini pelbagai alatan atau barangan elektronik telah 

dicipta untuk kernudahan semua. 

2.2.3 Alatan Elektronik 

Mungkin salah satu perkara yang paling penting dalam sejarah elektronik adalah 

penciptaan transistor iaitu dalam tabun 1948 oleh John Bardeen, Walter Brattain, dan 

William Schockley di mana ketiga-tiganya pada waktu itu bekerja di Bell Telephone 

Laboratory. Transistor telah menggantikan tiub vakum dalam radio dan televisyen. Ia 

juga Iebih cekap berbanding tiub vakum kerana ia tidak mempunyai pemanas. Alatan 

bahan cecair dalam keadaan pepejal (solid state) yang lain termasuklah diod dan Ie 

(Integrated Circuit). 

